
Shri Shankaracharyasuvarnamala Stavarajah

શ્રીશઙ્કરાચાર્યસુવર્ણમાલા સ્તવરાજઃ

આકારાર્થવિબોધનચતુરં કરુણાર્દ્રનયનકઞ્જાતમ્ ।
માણ્ડૂક્યકારિકામ્બુજબાલરવિં  નૌમિ શઙ્કરાચાર્યમ્ ॥ ૧॥
નયનજિતપઙ્કજાતં નતનયનામ્ભોધિપૂર્ણચદ્રમસમ્ ।
નવનીતતુલ્યહૃદયં નૌમિ સદા શઙ્કરાચાર્યમ્ ॥ ૨॥
મથિતમદમાનમારપ્રભૃતિબલિષ્ઠારિસર્વગર્વમહમ્ ।
મનસા સ્મરામિ સતતં વિરતિપ્રદમાશુ શઙ્કરાચાર્યમ્ ॥ ૩॥
શઙ્કરપરાવતારં કિઙ્કરપાપૌઘપાટનપટિષ્ઠમ્ ।
પઙ્કજપાદમુખેડ્યં તં કલયે શઙ્કરાચાર્યમ્ ॥ ૪॥
કમલોદ્ભવરૂપાન્તરમણ્ડનમિશ્રાન્તરઙ્ગશુદ્ધિચણમ્  ।
શિતિકણ્ઠાપરરૂપં શિરસા પ્રણતોઽસ્મિ શઙ્કરાચાર્યમ્ ॥ ૫॥
રામાદિવિષયવિમુખીકરણસમર્થાત્મવાક્તતિશ્રવણમ્ ।
ભૂમાનન્દપ્રદપદનમનં પ્રણમામિ શઙ્કરાચાર્યમ્ ॥ ૬॥
યતિપતિપૂજિતપાદં નતિમાત્રપ્રાપિતાત્મદૃઢબુદ્ધિમ્ ।
શ્રીશેશાંશપ્રભવં શ્રીમન્તં નૌમિ શઙ્કરાચાર્યમ્ ॥ ૭॥
શઙ્કરગુરુવરકરુણાલેશાસ્પદતાસ્વરૂપયોગ્યેન ।
રચિતા સ્તુતિર્ગુરૂણાં પ્રીત્યૈ ભૂયાદ્યતિબ્રુવેણેયમ્ ॥ ૮॥
ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતઃ શ્રીશઙ્કરાચાર્યસુવર્ણમાલાસ્તવરાજઃ સમ્પૂર્ણઃ ।

